	1. fundur, 10. júní 2004 


	Gunnar Björnsson    

	15. júní 2004 

	Fundargerð stjórnar SÍ, 10. júní 2004.

1. stjórnarfundur SÍ.
10. júní 2004
 
Mætt:  Guðfríður Lilja Grétarsdóttir, Hrafn Jökulsson, Harpa Ingólfsdóttir, Ólafur Kjartansson, Helgi Ólafsson, Gunnar Björnsson og Páll Sigurðsson.
 
1.  Almennt um stefnumál og verklag forseta og stjórnar.
Forseti lýsti því yfir að hún vildi sjá miklar breytingar og að stjórnin legði á sig ákveðið mikla vinnu á viku og setti sér tiltekin markmið fram í tímann.  Formenn nefnda skili skýrslu til forseta og áhersla verði lögð á skilvirkt upplýsingaflæði.  Á næstu vikum á að athuga vel fjármál sambandsins og leiðir til fjármögnunar, sérstakur fjáröflunarhópur settur á laggirnar skipaður þeim Lilju, Hrafni, Gunnari og Helga Ólafssyni.
 
2.  Skipan í embætti innan stjórnar
Forseti lagði fram tillögur um embættisskipan innan stjórnar:
 
Forseti: Guðfríður Lilja 
Varaforseti:       Hrafn 
Gjaldkeri:         Gunnar 
Ritari:               Haraldur B.
Skákritari:         Harpa
 
Samþykkt einróma.
 
3.  Skipulag og starfslýsing nefnda
Rætt um tillögur að skipan nefnda en endanlegar ákvarðanir ekki teknar þar eð tala þurfi við væntanlega nefndarmenn og fá þeirra samþykki fyrir nefndasetu.  Forseti lagði áherslu á að nefndir mundu búa til starfslýsingu og verkefnalista yfir næsta starfsár sem rætt yrði á komandi stjórnarfundum.  Fyrstu tillögur að nefndaskipan, sem endanleg ákvörðun verður tekin um á næsta fundi eru:
 
Skákmótanefnd:  Gunnar Björnsson, formaður, Haraldur Baldursson, Ólafur Kjartansson, Páll Sigurðsson, Auðbergur Magnússon, Kristjón Kormákur og Björn Þorfinnsson.
Kvennaskáknefnd:  Harpa Ingólfsdóttir formaður, Guðfríður Lilja og Helgi Ólafsson
Æskulýðsnefnd:  Haraldur Baldursson formaður, Helgi Ólafsson, Hrafn Jökulsson, Ólafur Kjartansson, Páll Sigurðsson, Helgi Árnason, Vigfús Ó. Vigfússon, Harpa Ingólfsdóttir og Tómas Rasmus.
Mótsstjórn Íslandsmóts skákfélaga:  Þorsteinn Þorsteinsson, Jón Rögnvaldsson, Þráinn Guðmundsson.  Rætt um að skipa varamenn, tillögur:  Bragi Kristjánsson, Ólafur H. Ólafsson og Einar S Einarsson
Framkvæmdanefnd Íslandsmóts skákfélaga:  Í athugun.
Fastafulltrúi FIDE:                     Einar S Einarsson
FIDE fulltrúi kvenna:                 Guðfríður Lilja
FIDE fulltrúi unglinga:    Haraldur Baldursson
Fulltrúi í stjórn Skáksam-
bands Norðurlanda:                  Einar S. Einarsson  Til vara:  Guðfríður Lilja 
Skákstiganefnd:            Ríkharður Sveinsson, Gunnar Björnsson, Halldór Grétar Einarsson, 
Bergsteinn Einarsson og Björn Jónsson
Skákminjanefnd:           Helgi Ólafsson formaður, Þráinn Guðmundsson, Bragi Halldórsson, Birgir Sigurðsson og Hrafn Jökulsson.  Rætt um sýningarmöguleika og aðstöðu í Þjóðminjasafninu.
Hraðskák-og atskáknefnd:  Helgi Ólafsson formaður, Guðfríður Lilja og Hrafn Jökulsson.
Ritstjórn Tímaritsins Skákar:  Mikil umræða hefur orðið um blaðið að netinu og víðar, forseti sagðist hafa áhuga á að reyna að halda blaðinu áfram í tímarits-og prentformi; rætt um leiðir til að auka áskrift og lausasölu.  Forseti kemur með formlegar tillögur á næsta fundi.
Kynningarfulltrúar:  Rætt um að styrkja þurfi kynningu á verkefnum skáksambandsins, efla samstarf við fjölmiðla og nýta netið/heimasíðu sambandsins betur.  Guðfríður Lilja, Hrafn, Gunnar og Helgi Ólafsson skipa til að byrja með óformlegan vinnuhóp um hvernig efla beri þennan málaflokk.
 
4.  Annað
Rætt um að virkja skákskólann enn frekar fyrir þá ungu og efnilegu en einnig þá sterkari.  Umræður um styrkjareglur og áfangagreiðslur.  Varaforseti lagði til að aftur yrðu tekin upp greiðslur fyrir áfanga að alþjóðlegum og stórmeistaratitli og sagðist reiðubúinn að safna fé til þess.  Samþykkt einróma að taka aftur upp greiðslur fyrir áfanga, og þá bæði fyrir áfanga að meistaratitlum karla og kvenna.
Gjaldkera gert að athuga sérstaklega fjárhagsstöðu sambandsins og kynna fyrir stjórn á næsta fundi.
Rætt um Minningarmót um Guðmund Arnlaugsson / MH mótið.  Lagt til að mótið verði 9 tvöfaldar umferðir með 5 mínútna umhugsunartíma.  Ákveðið að hafa mótið öllum opið að þessu sinni.  Helgi, Gunnar, Lilja og Hrafn sjá um skipulagningu og kynningu á mótinu.
 
Fundi slitið kl. 19.00
Harpa Ingólfsdóttir


	2. fundur, 24. júní 2004 


	Gunnar Björnsson    

	24. júní 2004 

	Fundargerð stjórnar SÍ, 24. júní 2004.

2. fundur stjórnar S.Í. 
Fimmtudaginn 24. júní 2004 kl. 18.00.
 
Mætt:  Guðfríður Lilja Grétarsdóttir, Hrafn Jökulsson, Gunnar Björnsson, Helgi Árnason, Páll Sigurðsson, Ólafur Kjartansson, Björn Þorfinnsson, Ásdís Bragadóttir.
 
1.         Forseti bauð fundarmenn velkomna.  Stjórnin sendir Birni Þorfinnssyni og Ingvari Þ. Jóhannessyni hamingjuóskir með nýfengna áfanga að alþjóðlegum meistaratitli.  Jafnframt þakkar S.Í. Skákfélaginu Hróknum, Ístaki og Guðmundi Arasyni fyrir einkar vel heppnað mót.  Stjórnin sendir jafnframt Helga Ólafssyni hamingjuóskir fyrir sigur á nýliðinni skákhátíð í Kanada, en sérlega góður rómur hefur verið gerður að hátíðinni þar.  Stjórn lýsir einnig ánægju sinni með nýstofnað félag um tafllist kvenna, stofnað á kvennadaginn 19. júní sl.
            Forseti greindi frá verkefnum sínum á síðustu dögum sem snúa aðallega að kynningarmálum og viðræðum við ýmsa aðila um fjármál S.Í.
 
2.         Skipan í nefndir.  
            Eftirfarandi nefndarskipan var samþykkt:
            Skákmótanefnd.  Gunnar Björnsson formaður, Haraldur Baldursson, Ólafur Kjartansson, Páll Sigurðsson, Auðbergur Magnússon, Kristjón Kormákur Guðjónsson og Björn Þorfinnsson.
            Kvennaskáknefnd. Harpa Ingólfsdóttir formaður, Helgi Ólafsson og Guðfríður Lilja Grétarsdóttir.
            Æskulýðsnefnd.  Haraldur Baldursson formaður, Helgi Ólafsson, Hrafn Jökulsson, Ólafur Kjartansson, Páll Sigurðsson, Helgi Árnason, Vigfús Ó. Vigfússon, Harpa Ingólfsdóttir og Tómas Rasmus.
            Mótsstjórn Íslandsmóts skákfélaga.  Þorsteinn Þorsteinsson, Jón Rögnvaldsson Þráinn Guðmundsson.  Til vara:  Einar S. Einarsson og Ólafur H. Ólafsson.
            Framkvæmdanefnd Íslandsmóts skákfélaga.  Ríkharður Sveinsson formaður, Páll Sigurðsson, Auðbergur Magnússon, Ólafur Kjartansson, Helgi Árnason, Kristjón Kormákur Guðjónsson, Kristján Örn Elíasson, Ólafur Ásgrímsson, Andri Hrólfsson, Björn Þorfinnsson, Guðfríður Lilja Grétarsdóttir.
            Fastafulltrúi FIDE:      Einar S. Einarsson
            FIDE fulltrúi kvenna:  Guðfríður Lilja Grétarsdóttir
            FIDE fulltrúi unglinga:  Haraldur Baldursson
Fulltrúi í stjórn Skáksambands Norðurlanda:  Einar S. Einarsson.  Til vara:  Guðfríður Lilja Grétarsdóttir.
Skákstiganefnd.  Ríkharður Sveinsson formaður, Gunnar Björnsson, Halldór Grétar Einarsson, Bergsteinn Einarsson og Björn Jónsson.
Skákminjanefnd.  Þráinn Guðmundsson formaður, Bragi Halldórsson, Birgir Sigurðsson, Helgi Ólafsson og Guðfríður Lilja Grétarsdóttir.
Hraðskák-og atskáknefnd.  Helgi Ólafsson formaður, Guðfríður Lilja Grétarsdóttir og Hrafn Jökulsson.
Tímaritið Skák.  Hrafn Jökulsson ritstjóri.  
 
Nýr ritstjóri Tímaritsins Skákar mun fara í saumana á rekstri og framtíðarsýn blaðsins og leggja fram tillögur í þeim efnum til stjórnar á næsta fundi.
 
 
Sérstakir vinnuhópar.
 
Fjáröflunarhópur.  Guðfríður Lilja Grétarsdóttir formaður, Hrafn Jökulsson, Gunnar Björnsson og Helgi Ólafsson.
Kynningar-og vefhópur.   Guðfríður Lilja Grétarsdóttir formaður, Hrafn Jökulsson, Gunnar Björnsson og Helgi Ólafsson.
Vinnuhópur um úthlutun styrkja.  Haraldur Baldursson formaður, Gunnar Björnsson og Bragi Kristjánsson.
 
Formönnum nefnda er ætlað að skila starfslýsingum/yfirliti yfir verkefni nefnda til forseta fyrir næsta fund.
 
3.         Bréf og tilkynningar.
Tilkynning hefur borist um NM, NM kvenna og NM öldunga 2005, sem haldið verður í Finnlandi 24. ágúst - 4. september 2005.
Bréf hefur borist frá Samkeppnisstofnun varðandi notkun léns/skáksíðu.  Málið í athugun.
 
4.         Verkefni/skákmót framundan.
Rætt um að mikilvægt sé að skákmótanefnd skili fljótlega tillögu að mótaskrá m. föstum dagsetningum hinna ýmsu viðburða. 
Rætt um Norðurlandamót grunnskólasveita sem fram fer í september í Laugalækjaskóla. Æskulýðsnefnd falið að sinna málinu sérstaklega og vera í sambandi við forstöðumenn Laugalækjaskóla, huga að skipulagningu, kynningu og fjáröflun. Forseti athugar með þjálfun íslensku skólanna fyrir keppnina í samráði við skólastjóra Skákskólans. 
 
Stjórn samþykkir að stefnt skuli að því að alþjóðlegt Reykjavíkurskákmót verði haldið árlega.  Forseti og varaforseti munu ræða málið við borgaryfirvöld og fleiri. 
 
Umræður um val Ólympíuliða. Sumir töldu að fara ætti eftir nýjustu alþjóðlegu skákstigum við val á landsliðinu en aðrir töldu að skákstig gæfu ekki endilega til kynna hversu sterkt landslið skapaðist.  Þeir töldu að helst ætti að koma til sérstakur landsliðseinvaldur sem hefði það verkefni að skapa sem samstæðastan og sterkastan hóp í landsliðið, sem ekki færi eingöngu eftir skákstigum. Hvað varðar skákstig bentu auk þess sumir á að það væri varasamt ef fólk héldi að það gæti einfaldlega setið auðum höndum eftir á ná ákveðnum stigafjölda; sumir tefldu jafnvel ekki kappskákir mánuðum saman til að forðast það að lækka á stigum. Slíkt mætti ekki líðast. Forseti taldi slíkar hugmyndir gott langtímamarkmið til uppbyggingar á Ólympíuliðum Íslands.  Staðreyndin væri hins vegar sú að afar stutt væri nú til móts og áríðandi að tilnefna liðin sem fyrst til að markviss þjálfun og uppbygging þess tiltekna hóps gæti farið fram á næstu mánuðum. Þar eð nú væri svo stuttur tími til stefnu og ekkert hefði verið gefið út um sérstakan landsliðseinvald eða annað við val á landsliðinu væri eðlilegast að fara eftir því sem vanalega væri gert, þ.e. skákstigum, að uppfylltum þeim skilyrðum um ástundun, fjölda skáka osfrv., sem fyrir lægju. Forseti taldi óeðlilegt að koma með nýjar vinnuaðferðir og viðmið svo stuttu fyrir mót; slíkt þyrfti vandaðri og lengri undirbúning svo fólk vissi löngu fyrirfram að hverju það gengi við val á Ólympíuliði, og gæti þá stefnt að því markvisst að uppfylla þau skilyrði. Að loknu Ólympíumótinu í ár væri hægt að endurskoða þessi mál gaumgæfilega og setja strangari skilyrði um ástundum, þjálfun og fleira. Auk þess væri ástæða til að fara þess sérstaklega á leit við sterkustu skákmenn landsins að þeir gefi kost á sér í liðið.  Mikil umræða um málið og því frestað. Hvað varðar kvennaliðið gefur Lenka Ptacnikova kost á sér og mun tefla fyrir Íslands hönd ef tilskilin leyfi fást hjá FIDE; unnið er í því máli. Stjórn skorar einnig sérstaklega á Guðlaugu Þorsteinsdóttur að gefa kost á sér í kvennalandsliðið. Helga Ólafssyni yfirþjálfara liðsins falið að fara þess sérstaklega á leit við Guðlaugu að hún tefli með liðinu á Ólympíumótinu. 
 
5.         Styrkveitingar.
            Eftirtaldir styrkir voru veittir:
            Dagur Arngrímsson      kr. 40.000.- vegna  móta í Budapest og Pardubice.
            Guðmundur Kjartansson kr. 40.000.- vegna móta í Pardubice og Olomouc
            Stefán Kristjánsson kr. 60.000.- vegna móta í Budapest og Pardubice.
            Jón Viktor Gunnarsson kr. 60.000.- vegna móta í Tékkl. og Ungverjal.
            Sævar Bjarnason kr. 30.000.- vegna Politiken Cup.
            
            Ólafur Kjartansson vék af fundi meðan styrkumsóknir voru afgreiddar.
 
            Stjórn S.Í. veitir ekki fleiri styrki í bili þar sem fjárhagur sambandsins leyfir ekki meiri styrkveitingar að sinni.  Stefnt er að því að safna á komandi hausti sérstaklega fjár til að veita í eins konar styrkja/afrekssjóð sambandsins. Ef til tekst munu nýjar verkreglur taka gildi og umsóknir fara til sérstaks vinnuhóps um úthlutun styrkja.
 
            Fundi slitið kl.  19.30


3. fundur stjórnar S.Í, fimmtuddag 22. júlí 2004 kl. 12.00
Mætt:  Hrafn, Haraldur, Ásdís, Harpa, Páll, Björn, Gunnar, Helgi Ólafsson.
1.         Mál Robert Fischer.
Rædd ályktun frá Skáksambandi Íslands, sem var samin í samráði við Guðmund G. Þórarinsson, þar sem skorað er á forseta Bandaríkjanna að náða Fischer og fell niður ákærur á hendur honum.
Ályktunin einróma samþykkt og ákveðið að afhenda sendiherra Bandaríkjanna hana.  
Ákveðið að biðja Einar S. um að óska eftir stuðningi Skáksambands Norðurlanda.
Fundi slitið 12.33.
Haraldur Baldursson
4. fundur stjórnar S.Í., fimmtud. 26.8.04. kl. 18.00
Mætt:  Guðfríður Lilja, Ásdís, Harpa, Gunnar, Helgi Ól., Ólafur Kj., Helgi Árnason, Páll, Haraldur.
1.         Bréf og tilkynningar.
            a)  Staðfesting frá CZE sambandinu aðLenka tilheyri Skáksambandi Íslands
b)  Bréf frá Halldóri Brynjari um að reikna stig á NM-einstaklingsk. 2004.  Ríkharður mun taka málið að sér.
c)  Styrkumsóknir sendar til styrkjanefndar.  Ítrekað að fundur verði haldinn sem fyrst.
2.         Ólympíumót.
Lilja leggur til að farið verði eftir alþjóðlegum stigalista frá 1. júlí 2004.  Borðaröð ekki ákveðin af stjórninni, heldur myndi liðsstjóri ákv. borðaröð síðar
3.         HM barna og unglinga.  SÍ styrkir aðeins þá keppendur sem ná stigalágmörkum S.Í.  Þeir sem uppfylla þau skilyrði eru:  Dagur Arngrímsson U18, Guðmundur Kjartansson U16, Helgi Brynjarsson U14, Hjörvar Steinn Grétarsson U12.  Stúlkur :  Hallgerður H Þorsteinsdóttir U12
Fer fram 3. - 14. nóv. á Krít, Grikklandi.  Aðrir keppendur mega fara á eigin vegum gegn því að greiða sjálfir fyrir ferðina, allan kostnað sem er talinn um 120-140 þús. á hvern keppanda.
4.         Guðmundar Arnlaugssonarmótið.
Stefnt að því að halda mótið sunnudaginn 5. september og næsta mót um mánaðarmótin febrúar/mars.
5.         Íslandsmót í Atskák 2004 - úrslitakeppni.
Ákveðið að halda mótið helgina 17. - 19. september.  Úrslitaeinvígið fer fram í RUV 19. september. Gunnar Björnsson verður skákstjóri.
6.         NM barnaskólasveita verður haldið á Íslandi 17. - 19. september og verða Laugalækjarskóli og Rimaskóli fulltrúar Íslands á mótinu.
7.         Önnur mál.
a)  Fundur verður í menntamálaráðuneytinu í september um launasjóð stórmeistara, þar sem farið verður yfir þær reglur sem í gildi eru.
b)  Rætt um að koma heimasíðu S.Í. í lag.
c)  Boð kom frá franska þinginu um að halda landskeppni í skák 25. - 26. september í París.
d)  Rætt um dagsetningu á Íslandsmóti skákfélaga.  Lilja kom með tillögu um helgina 19. - 21. nóvember.  Haraldur og Gunnar andmæltu og lögðu til helgina 5. - 7. nóvember.  Tillaga Lilju samþykkt 5 - 2.  Rætt um skákstað.
e)  Bikarkeppni TG.  hefst í september.  Unglinga-og kvennalandsliðum boðin þátttaka.
f)  NM taflfélaga á internetinu verður haldið 11. september.  Haraldur skipaður skákstjóri.
g)  Lilja hyggst síðla hausts taka að sér í hlutastarfi að vinna að fjáröflun vegna verkefna S.Í. og við kynningarmál sambandsins.
Fundi slitið kl. 19.30.
Harpa Ingólfsdóttir
Haraldur Baldursson
	5. fundur stjórnar S.Í. - 16.9.´04
1.         Bréf og tilkynningar.  
Evrópukeppni öldunga verður 18. - 25. febrúar 2005 í Dresden.  Mótið er ekki á  áætlun hjá S.Í. og  ákvörðun um þátttöku ekki tekin nú.
2.         Ólympíumót 14. - 31. október á Mallorca.  Gunnar Björnsson verður liðsstjóri karlaliðs.  Bragi Kristjánsson verður liðsstjóri kvennaliðs.  Stefnt er að því að halda veglegan skákviðburð í tengslum við fjáröflun.
3.         HM barna og unglinga.
            Keppendur sem eiga rétt til þátttöku:
            Dagur Arngrímsson                   U18 drengir
            Guðmundur Kjartansson           U16     "
            Helgi Brynjarsson                     U14     "
            Hjörvar Steinn Grétarsson         U12     "
            Hallgerður Helga Þorsteinsdóttir    U12 stúlkur
            Sverrir Þorgeirsson tekur einnig þátt í flokki U14.
            Helgi eða Davíð Ólafssynir verða farar og liðsstjóri.
4.         Sveitakeppni unglinga í Noregi.
            Íslendingum boðið að taka þátt í fjögurra landa keppni sem Svíar, Danir, Norðmenn og Finnar hafa keppt í.  Okkur boðið að koma í stað Finna.  Ekki hægt að taka boðinu vegna mikils ferðakostnaðar.  Hugmynd frá Birni Þorfinnsyni samþykkt um að bjóðast til að tefla á netinu.
5.         Önnur mál.
            Rætt um tímaritið Skák en ákveðið að taka málið fyrir síðar.
            Fundi slitið kl. 19.10.
            Haraldur Baldursson


	


6. fundur stjórnar S.Í.
fimmtudaginn 30. sept. kl. 18.15
Mætt:  Lilja, Haraldur, Gunnar, Helgi Árnason, Ólafur, Harpa, Helgi Ól., Ásdís
1.         Bréf og tilkynningar.  Boð frá FIDE um námskeið 5. - 11. nóv. fyrir skákþjálfara sem haldið verður í Berlín.  Lilja ætlar að ræða við Helga Ólafsson um málið.
2.         Ólympíumót.  Búið er að fá höfðinglegan styrk frá MP Fjárfestingabanka.
            Fimmtudaginn 7. október kl. 14.00 verður blaðamannafundur í tilefni mótsins og verður hann væntanlega haldinn í Þjóðmenningarhúsinu.  Stefnt að ýmsum uppákomum á fundinum.  Laugardaginn 9. október verður blindskákkeppni þar sem fulltrúar Ólympíuliðanna tefla við ýmsa skákáhugamenn.  Keppnin fer fram í Listasafni Reykjavíkur.  Sunnudaginn 10. október verður Ólympíuskákdagur kvenna í Ráðhúsinu þar sem haldið verður veglegt kvennaskákmót.
3.         Tímaritið Skák.  Þrjú til  fjögur blöð eiga eftir að koma út fyrir áramót.  Lilja ætlar að taka að sér ritstjórn til áramóta.
4.         Drengja-og telpnameistaramót Íslands 23. - 24. október.  Stefnt er að veglegu mótshaldi og mikilli þátttöku.
5.         Atskákmót Íslands.  Fyrirhugaðar eru breytingar á mótinu.  Ræddar ýmsar hugmyndir svo sem að breyta úrslitakeppninni í tvo riðla þar sem allir tefla innbyrðis.  Mismunandi skoðanir eru uppi um hvort sterkustu skákmennirnir eigi að koma inn í úrslitakeppnina eða taki þátt í undanrásum.  Ákveðið að senda Jóni Viktori bréf þar sem brotthvarf hans úr keppninni með stuttum fyrirvara er harmað.
6.         Tillögur frá styrkjanefnd.  Ákveðið að upphæð til styrkveitinga verði aðskilin frá áfangagreiðslum.  Tillögur nefndarinnar verða ræddar betur síðar.  Lilja hyggst koma með nánari útfærslu á nokkrum atriðum.
7.         Önnur mál.
            a)  Norðurlandamót, fjögurra landa keppni.  Ísland teflir á netinu gegn Noregi, Danmörku og Svíþjóð.  Vigfús verður liðsstjóri.  Keppnin verður helgina 2.- 4. október.
            b)  Bréf frá Bandaríska Skáksambandinu um að þjóðir heims lýsi yfir vantrausti á FIDE forystuna.
            c)  Einar S. er með hugmyndir um breytingar á NM einstaklinga; Gunnari Björnssyni falið að athuga málið.
            Fundi slitið kl. 19.37
            Haraldur Baldursson
7. fundur stjórnar S.Í.
fimmtudaginn 5.10. kl. 18.15.
Mætt:  Lilja, Harpa, Gunnar, Helgi Árnason, Ásdís, Haraldur
Lilja lagði fram gögn vegna blaðamannafundar og Ólympíuskákhátíðar á næstu dögum.
Á blaðamannafundinum í Þjóðmenningarhúsinu mun Guðfríður Lilja kynna nýja og metnaðarfulla stefnu stjórnar undir nafninu F4.  Hugmyndirnar voru ræddar og samþykktar.
Forseti lagði áherslu á þátttöku stjórnarmanna í atburðum næstu daga.
Fundi slitið kl. 17.00
Ásdís Bragadóttir
8. fundur stjórnar S.Í.  4.11.´04
Mætt:  Guðfríður Lilja, Hrafn Jökulsson, Gunnar Björnsson, Haraldur Baldursson, Björn Þorfinnsson, Helgi Árnason, Ásdís Bragadóttir, Helgi Ólafsson.
1.         Bréf og tilkynningar.  Ný skáklög FIDE hafa borist og taka þau gildi 1. júlí 2005.
2.         Ólympíumót.  Karlaliðið varð í 44.- 50. sæti af 120 sveitum með 29 1/2 vinning af 56.  Kvennaliðið varð í 47. - 54. sæti af 87 sveitum með 20 1/2 vinning af 42.  Lenka Ptacnikova náði mjög góðum árangri á 1. borði kvennaliðsins með 8 v. af 12.  Hannes Hlífar Stefánsson náði einnig góðum árangri með 7 v. af 12 á 1. borði karlaliðsins.  Árangur var nokkurn veginn í samræmi við skákstig og mótshaldið þótti takasts vel.  Næsta Ólympíumót verður haldið í Torino á Ítalíu.
3.         Íslandsmót skákfélaga.  Páll Sigurðsson hefur útbúið drög að reglugerð og Gunnar Björnsson ætlar að laga og skýra nokkur atriði.  Fyrri hlutinn fer að öllu óbreyttu fram í MH og verður Ríkharður Sveinsson aðalskákstjóri.  Rætt um að hafa bóksölu á staðnum og öll umgjörð mótsins verði vegleg.
4.         NM skólaskák - einstaklingskeppni.  Mótið verður haldið í Noregi 2. - 5. janúar 2005.  Ákveðið að velja hóp skákmanna sem til greina koma og endanlegt lið verður valið skv. skákstigum 1. desember.  Áhersla lögð á að sterkustu skákmenn okkar taki þátt.
5.         Mót í Þjóðarbókhlöðu.  Fiske sýning opnar 11. nóvember í Þjóðarbókhlöðunni.  Stefnt verður að því að halda skákviðburð á opnunardeginum.
6.         Önnur mál.
            a)  Lilja hyggst ræða við fyrirtæki og velunnara S.Í. um stuðning við skákstarf á Íslandi.  Sótt hefur verið um að 10. stórmeistari Íslendinga, Lenka Ptacnikova, hljóti laun úr launasjóði stórmeistara, og verði þar með kennari við Skákskólann.
            b)  Páll Sigurðsson fór sem fararstjóri á HM barna og unglinga í stað Davíðs Ólafssonar sem hætti við á síðustu stundu.  Svanberg Már Pálsson fór einnig á eigin kostnað.
            c)  Íslandsmót öldunga.  Jóhann Örn Sigurjónsson hvetur S.Í. til að halda mótið á næsta ári og á von á betri þátttöku ef mótið verður vel kynnt.
            d)  Íslandsmót drengja og stúlkna 2004.  Mótið fór fram í Íslandsbanka, Kirkjusandi og voru aðstæður eins og best verður á kosið.  Þátttaka var mjög góð alls mættu 70 krakkar til leiks.  Íslandsbanka eru færðar bestu þakkir og vonumst við til að halda sem flesta skákviðburði þar í náinni framtíð.
            Íslandsmeistarar voru:  Atli Freyr Kristjánsson í drengjaflokki og hlaut hann fullt hús,. 9 vinninga.
            Elsa María Þorfinnsdóttir í stúlknaflokki og hlaut hún 7 vinninga.
            Dagur Andri Friðgeirsson og Einar Ólafsson og Eiríkur Örn Brynjarsson urðu jafnir og efstir í keppni um tvö laus sæti á NM 2005 í Noregi.  Eftir aukakeppni tryggðu Einar og Dagur sér sætin tvö.
            Fundi slitið kl. 19.08.
            Haraldur Baldursson
9. fundur stjórnar S.Í.  11.11.´04
Mætt:  Lilja, Hrafn, Haraldur, Gunnar, Helgi Ól., Helgi Árnason, Ólafur Kjartansson
1.         Fundargerð síðasta fundar.  Fundargerð verður sent út 12.11.
2.         Fishermálið.  Ályktun frá S.Í. þar sem skorað er á ríkisstjórn Íslands að veita 
            Bobby Fishcer hæli á Íslandi af mannúðarástæðum.
3.         Reglugerð Íslandsmóts Skákfélaga.  Reglugerðin samþykkt og þegar er búið 
            að senda hana til félaganna.
4.         Styrkveitingar.  Styrkbeiðnir hafa borist frá Ingvari Ásmundssyni v. EM öldunga 10. - 19. sept. síðastliðinn og Hrannari Baldurssyni v. þátttöku í stórmeistaraflokki á Carlos Torre skákmótinu í Merida, Mexikó.  Vísað til nefndar sem fundar í desember.
5.         Önnur mál.
            a)  Bréf frá Menntamálanefnd Alþingis þar sem beðið er um umsögn v.þingsályktunar um Íþróttaáætlun.
            b)  Íslandsmót skákfélaga.  Rætt almennt um undirbúning og fréttaflutning fyrir og á meðan á mótinu stendur.  Rætt um fjáröflun.
            c)  Rætt um heimasíðu S.Í.  Aldrei þessu vant voru menn sammála um að koma síðunni í lag.  Ákveðið að ræða við Kristian Guttesen.
            d)  NM einstaklingskeppni í Noregi.  Hætt hefur verið við að halda mótið í byrjun janúar vegna mótmæla frá Svíum.  Mótið verður þess í stað haldið um miðjan febrúar.
            e)  Rætt um launasjóð Stórmeistara í tilefni af umræðu á skákhorninu.
            Fundi slitið 19.27.
            Haraldur Baldursson
Fundargerð stjórnar SÍ 2. desember 2004. 10. fundur stjórnar S.Í. - 
fimmtud. 2. des. 2004 kl. 18.15

Mætt:  Guðfríður Lilja, Hrafn Jökulsson, Helgi Árnason, Ólafur Kjartansson, 
Páll Sigurðsson, Björn Þorfinnsson, Gunnar Björnsson, Ásdís

1. Bréf og tilkynningar.  Bréf frá Menntamálaráðuneyti - styrkur vegna 
Ólympíumóts 2004 kr. 250.000.-
Bréf vegna NM skólaskákar- einstaklingskeppni í Oslo í febrúar.
Bréf frá Sveini M. Sveinssyni v. 80 ára afmælis S.Í.  Forseti ræðir við Svein.
Yngri Björnsson - vegna HM tölvuforrita sem hugsanlega á að halda 
hérlendis.  Gunnar
Björnsson verður tengiliður vegna málsins.

2. Fjármál S.Í.  Stjórnin fagnar auknum framlögum til Skáksambandsins frá 
ríkissjóði.
Í framhaldinu verða málin rædd og áætlað hvernig þessum peningum verður 
best varið.

3. Skákskóli Íslands.  Erindi frá Menntamálaráðuneytinu.  Skáksambandið 
þarf að skipa 2 menn í skólastjórn Skákskóla Íslands.  Annar er alfarið í 
höndum S.Í. en hinn þarf að vera í samráði við Félag íslenskra 
stórmeistara.  Guðfríður Lilja, forseti S.Í., er tilnefnd af hálfu 
stjórnarinnar.
Starf skólans rætt.

4. Reglur um styrkveitingar.  Stefna stjórnarinnar í styrkveitingum 
rædd.  Almennar reglur og viðmið.

5. Tímaritið Skák.  Umræðum frestað að sinni.

6. Endurbætur á húsnæði.  Umræða um hvernig hægt sé að gera húsnæði 
sambandsins skemmtilegra.

7. Landsbankinn og S.Í. ætla að halda jólaskákmót Landsbankans.  Það verða 
þrír viðburðir:
Lokað ungmennamót, lokað kvennamót og lokaður SM flokkur.

Fundi slitið kl. 19.30
Björn Þorfinnsson

11. fundur stjórnar S.Í. – jólafundur
föstudaginn 17. des. kl. 17.15
 
Mætt:  Guðfríður Lilja, Páll, Ólafur, Helgi Árnason, Björn, Haraldur, Helgi Ólafsson, Ásdís.
 
1.         Bréf og tilkynningar.  Tilkynning um Evrópumót öldunga – sveitakeppni – í Þýskalandi í febrúar 2005.
Formlegt boð á NM í skólaskák – einstaklingskeppni – 18. – 20. febrúar 2005 í Osló.
 
2.         Reglur um styrkveitingar.  Lagðar fram ítarlegar tillögur frá styrkjanefnd S.Í. og Guðfríði Lilju.  Samþykkt samhljóða.
 
3.         NM einstaklingskeppni.  Haraldur velur liðið eftir nýjustu skákstigum.
 
4.         Íslandsmót barna 15. – 16. janúar 2005.  Mótið fer fram á laugardegi og sunnudagsmorgni.  Rætt um góða kynningu á mótinu til að efla þátttöku, svo sem happdrætti ofl.  Lilja, Björn, Páll og Ólafur hyggjast fara með plaköt í skóla.
 
5.         Önnur mál.  Rætt um fjármál S.Í.  Lagðar fram vinnureglur um fjárútlát, prókúruhafa og mun gjaldkeri mánaðarlega fara yfir helstu útgjaldaliði.
 
            Haraldur Baldursson
12. fundur stjórnar S.Í.
fimmtud 13. jan. 2005 kl. 18.00
 
Mætt:  Lilja, Ásdís, Haraldur, Gunnar, Ólafur, Páll, Helgi Ól., Helgi Árnason, Björn Þorfinnsson.
 
1.         Bréf og tilkynningar.
Stefán Kristjánsson náði í sinn fyrsta áfanga að stórmeistaratitli á alþjóðlegu móti í Drammen í Noregi.  Stjórn S.Í. færir honum bestu hamingjuóskir og hvetur hann til frekari afreka.
Bréf frá Menntamálaráðuneytinu sem hefur skipað Ingimar Jóhannsson í skólastjórn Skákskóla Íslands til næstu þriggja ára.  S.Í. hefur skipað Guðfríði Lilju og Helga Árnason í samráði við félag íslenskra stórmeistara.  Einnig hefur Menntamálaráðuneytið óskað eftir upplýsingum um hve margir af stórmeisturum Íslands hafi náð stórmeistaraárangri í samræmi við 3. gr. laga um launasjóð stórmeistara í skák nr. 58/1990.
Skáksamband Norðurlanda minnir á að velja þarf Skákmann Norðurlanda fyrir árið 2004 eigi síðar en 28. febrúar 2005.
 
2.         Íslandsmót barna 2005.
Mótið fer fram laugardaginn 15. og sunnudaginn 16. janúar í húsnæði TR.  Haraldur Baldursson verður skákstjóri á laugardeginum og Ólafur Kjartansson á sunnudeginum.
 
3.         NM einstaklingskeppni 18. – 20. febr. 2005 í Oslo, Noregi.
            Keppendur verða:
            A-flokkur ´85-´87        Dagur Arngrímsson, Björn Ívar Karlsson
            B-flokkur ´88-´89        Guðmundur Kjartansson, Ágúst Bragi Björnsson
            C-flokkur ´90-´91        Daði Ómarsson, Gylfi Davíðsson eða
                                                Sverrir Þorgeirsson.
            D-flokkur ´92-´93        Hjörvar Steinn Grétarsson, Svanberg Már Pálsson
            E-flokkur ´94-              Einar Ólafsson, Dagur Andri Friðgeirsson.
 
Fararstjóri verður Helgi Ólafsson stórmeistari og verður annar skipaður fljótlega.
 
4.         Íslandsmót skákfélaga.
Stefnt að því að halda síðari hluta í MH í byrjun mars 2005.  Taflfélag Seltjarnarnes og Tf. Hreyfils hyggjast senda sameiginlegt lið í 3. deild á næsta tímabili.  Ákveðið að biðja um formlegt erindi.
 
5.         Íslandsmót um páska.
Stefnt að því að halda alla flokka sameiginlega.  Rætt verður við Orkuveituna um húsnæði.
 
 
6.         Önnur mál.
a)  Styrkveitingar.  Stefán Kristjánsson sækir um 50.000 v. móts í Gíbraltar og First Saturday í Budapest.  Hann hefur þegar fengið þann hámarksstyrk sem veittur er á hverju ári en ákveðið var að veita 20.000.-  Ingvar Jóhannesson fær 30.000 í sömu mót.  Bragi Þorfinnsson fær 20.000.- (hefur þar með náð hámarksstyrk) og Björn Þorfinnsson 30.000 á Gíbraltar mótið.  Róbert Harðarson fær 25.000 á tvö mót í Tékklandi.
 
b)  Reykjavik Rapid.  Guðfríður Lilja tekur að sér að ljúka við að gera upp við Helga Ólafsson vegna mótsins og var samþykkt stjórnar miðuð við ákveðið hámark.
 
c)  Tímaritið Skák.  Gert er ráð fyrir að gefa út 4-6 tölublöð á þessu ári eftir efni og aðstæðum.
 
d)  Samþykkt að allar greiðslur frá S.Í. að upphæð kr. 200.000 og yfir þurfa að fara fyrir stjórn.  Þetta er breyting á 1. grein vinnureglna stjórnar S.Í. um fjárútlát.
 
Fundi slitið 19.35
Haraldur Baldursson  
	14. fundur stjórnar S.Í.
fimmtud. 17.2.2005
 
Mætt:  Guðfríður Lilja, Ásdís, Haraldur, Gunnar, Ólafur, Páll
 
1.         Bréf og tilkynningar.
a)  Evrópumót kvenna 10.- 25. júní í Moldavíu.  Ákveðið að kanna hvort Lenka Ptacnikova hafi áhuga á þátttöku.
b)  Bréf frá Taflfélagi Seltjarnarness og Taflfélagi Hreyfils.  Þeir hyggjast sameinast undir nafninu T.S. – Hreyfill og senda sveit í 3. deild 2005-2006.
Samþykkt.
 
2.         Framkvæmd Íslandsmóts barnaskólasveita – Íslandsmót skákfélaga og Hraðskákmót Íslands.
            a)  Á Íslandsmóti barnaskólasveita kom upp vandamál þar sem skáksalurinn var ekki tilbúinn.  Ákveðið að leita úrbóta hjá TR og Ásdís mun minna þá á mótshaldið sem fyrirvara.
            b)  Íslandsmóti grunnskólasveita verður seinkað um viku og haldið 16. og 17. apríl.  Íslandsmót grunnskólasveita í stúlknaflokki fært til 24. apríl.
            c)  Rætt um skipulag og undirbúning Íslandsmóts skákfélaga og Hraðskákmóts Íslands.
 
3.         Áskorendaflokkur-unglingaflokkur.
a)  Þar eð betri möguleikar eru á að finna styrktaraðila fyrir Landsliðsflokk í lok sumars eða byrjun hausts heldur en um páskahátíðina var á síðasta fundi ákveðið að færa hann aftur til hefðbundins tíma, þ.e. upp úr miðjum ágúst.  Fjöldi áskorana hafa einnig borist skrifstofu Sambandsins um að færa áskorendaflokk til annars tíma enda ýmsir sem vilja halda páskahátíðina heilaga og nýta páskafríið á annan hátt.  Ákveðið að færa áskorendaflokk til svipaðs tíma og landsliðsflokk og byrja þannig haustdagskrá sambandsins með báðum þessum viðburðum.  Áskorendaflokkur fer þá annaðhvort fram samhliða Landsliðsflokki eða strax eftir að Landsliðsflokki lýkur í byrjun september.
b)  Ákveðið að ræða við Skákfélag Eldri Borgara um að halda Íslandsmóts öldunga í samvinnu við SÍ.
 
Fundi slitið kl. 19.14
Haraldur Baldursson


	


15. fundur stjórnar SÍ. 
17.3.2005
 
Mætt:  Lilja, Haraldur, Harpa, Helgi Árnason, Gunnar, Ásdís, Helgi Ólafsson, Björn, Ólafur.
 
1.         Bréf og tilkynningar
a)  Bréf frá þýska og franska skáksambandinu v. síðasta Ólympíumóts þar sem þeir mótmæla meðferð FIDE á Spánverjum.  Skáksamband Íslands styður málstað Þjóðverja og Frakka.
 
b)  Hrafn Jökulsson segir sig úr stjórn S.Í. v. anna við störf hjá Hróknum.  Haraldur verður varaforseti í hans stað og Harpa ritari í stað Haraldar.
 
2.         Íslandsmót skákfélaga 2004-2005.
Einróma álit stjórnar að halda veglegt lokahóf að ári í tengslum við keppnina, jafnvel árshátíð og uppskeruhátíð skákhreyfingarinnar, og hugsanlega breyta tímanum í síðustu umferð.
 
3.         Evrópumót 2005.
Ákveðið að senda landslið á Evrópumót í Gautaborg í Svíþjóð í júlí.  Ákveðið að velja liðið eftir aprílstigum FIDE og borðaröð eftir júlílistanum.  
Samþykkt að kanna áhuga Hannesar á þátttöku á Evrópumóti einstaklinga í Varsjá í Póllandi.  Fáist jákvætt svar þá verður hann sendur á vegum S.Í.
 
4.         Íslandsmót grunnskólasveita 16. – 17. apríl.  
Ákveðið að hafa samband við skólana og reyna að fá eins mikla þátttöku og hægt er. 
 
5.         Landsmót í skólaskák 2005.
Stefnt að því að halda úrslitakeppnina 2. – 5. júní.  Lilja og Helgi Árnason kanna með mótsstað.
 
6.         Íslandsmótið í atskák.
Atskáknefndin mun koma með tillögur að breyttu fyrirkomulagi þar sem mótið verði haldið í einu lagi og öllum opið.  Stefnt verður að því að halda mótið í september.
 
7.         Styrkjanefndin – fjármál.
            Fjármunir nefndarinnar eru uppurnir.  Ákveðið að bæta við 100.000 krónum.
 
8.         Önnur mál.
            a)  Aðalfundur S.Í.  Lagt til að fundurinn verði laugardaginn 28. maí.
b)  Taflfélaginu Helli óskað til hamingju með glæsilegan sigur á Íslandsmóti Skákfélaga.  Haukum einnig óskað til hamingju með sinn árangur sem og öðrum sigurvegurum.   
16. fundur stjórnar S.Í.

fimmtudaginn 14. apríl 2005

 

Mætt:  Lilja, Ólafur, Helgi Ólafss., Haraldur, Páll, Ásdís

 

1.         Bréf og tilkynningar.  

a)  Bréf frá Menntamálaráðuneytinu þar sem beðið er um tilnefningu á fulltrúa S.Í. í stjórn Launasjóðs Stórmeistara.  Ákveðið að kanna áhuga hjá Braga 

Kristjánssyni.

b)  Bréf frá Skáksambandi Póllands vegna Evrópumóts einstaklinga þar sem þeir hafa miklar áhyggjur af framkvæmd mótsins.

 

2.         HM barna og unglinga.  Tveir aukakeppendur hafa bæst við, Atli Freyr Kristjánsson og Elsa María Þorfinnsdóttir bæði í flokk U-16.  Þau fara á eigin vegum.  Þá eru keppendur á mótinu orðnir sjö og því samþykkt að senda tvo fararstjóra í stað eins.  Þeir fara báðir á vegum S.Í.

 

3.         Evrópumót landsliða.  Valið verður í liðið samkvæmt alþjóðlegum skákstigum 1. apríl, en borðaröðun verður ákveðin skv. 1. júlí-listanum nk.    Kannað verður hverjir gefa kost á sér til þátttöku.

 

4.         Íslandsmót grunnskólasveita/reglugerðir v. skólamóta.  Rætt um skákstjórn, úrslitakeppni o.fl.  Rætt um tillögur að reglugerðum frá nefnd um sveitakeppnir.    Ásdís kemur með tillögur um frekari breytingar.

 

5.         Íslandsmót stúlkna – einstaklings-og sveitakeppni.  Lilja sér um mótin.

 

6.         Erlend þjálfaramál.  Bréf frá Sigurði Daða um þjálfaranámskeið 30. maí – 10. júní.  Samþykkt að fá erlendan þjálfara á þessum tíma sem samstarfsverkefni SÍ og Skákskóla Íslands.

 

7.         Íslandsmót í atskák – reglugerð. Í samráði við aðra stjórnarmenn hefur Helgi Ólafsson  samið nýja reglugerð og tillögur til breytinga á S  Skáklögum S.Í. fyrir Atskákmót Íslands.  Tillögur samþykktar með þeirri breytingu að farið verður eftir alþjóðlegum skákstigum þar sem atskákstig á Íslandi hafa ekki verið reiknuð lengi.  Samþykkt 3 – 3.  Páll og Helgi Ólafs á móti breytingu. 

 

            Haraldur Baldursson

17. fundur stjórnar S.Í.

19. maí 2005

 

Mætt:  Guðfríður Lilja, Harpa, Helgi Ól., Ólafur, Páll, Gunnar, Helgi Árnason, Ásdís

 

1.         Bréf og tilkynningar.  Látið ganga til upplýsinga.

 

2.         Aðalfundur verður haldinn 28. maí kl. 10.00.

 

3.         HM barna og unglinga.  Fararstjórar verða Helgi Ólafsson og Smári Rafn Teitsson.  17 manna hópur fer.

 

4.         EM landsliða.  Hannes H. Stefánsson, Stefán Kristjánsson, Þröstur Þórhallsson og Bragi Þorfinnsson skipa karlaliðið.  Kvennaliðið er skipað Lenku Ptacnikovu, Guðlaugu Þorsteinsdóttur, Guðfríði Lilju Grétarsdóttur og Sigurlaugu Friðþjófsdóttur.

 

5.         Reglugerðir um Íslandsmót grunnskóla,-barnaskóla-og framhaldsskólasveita og reglugerð um Íslandsmót í atskák samþykktar að mestu leyti eins og nefndin lagði til.

 

6.         Landsmót í skólaskák fer fram fyrstu helgi í júní í Varmalandsskóla í Borgarfirði.

 

7.         Íslandsmót öldunga er áætlað 24.- 26 júní.  Jóhann Örn Sigurjónsson kemur að kynningu á mótinu.  Sigurvegari fer á Norðurlandamót öldunga, en það er þó háð því að a.m.k. 10 þátttakendur séu í Íslandsmótinu.  Mótið verður með atskákarfyrirkomulagi.

 

8.         Önnur mál.  Vinabæjarmót í Hafnarfirði 26. maí.  Rimaskóli teflir á netinu við skóla í Bandaríkjunum nk. þriðjudag.

 

            Harpa Ingólfsdóttir

            Gunnar Björnsson

